
నగరం లోని ఓ స్టా ర్ హో టల్ లో ఓ సినిమా తాలూకు విజయోత్సవ 
ఫంక్షన్ జరుగుతోంది. 

యువ దర్శకుడు చక్రి రచన దర్శకత్వం వహించిన చిత్రం “హృదయాంజలి” 
సూపర్ డూపర్ హిట్ అయిన సందర్బంగా జరుగుతున్న అభినందన సభ 
అది.!

సూపర్ డ�ైరెక్టర్ చక్రి అంటే డ�ైరెక్టర్ చక్రవర్తి -- సభావేదిక మీదకు రాగానే 
అభిమానుల కేకలతో, కేరింత లతో విజిల్స్ తో సభ ప్రాం గణం దద్దరిల్లింది!. 
హీరో లాంటి ఇమేజ్ సంపాదించుకున్న యువ దర్శక కిశోరం చక్రి ని పూల 
మాలల్లో  ముంచెత్తు  తూ అభినందన ల ప్రశంసా వర్షా లని కురిపిస్తు న్నారు 
చలన చిత్ర రంగం లోనో ప్రముఖులూ, పాత్రికేయులూ! 

ఒక ప్రముఖ సినీ దర్శక దిగ్గజం మాట్లా డుతూ, “ఈ చిత్రం లో ప్రముఖ 
హీరోలూ, నటీ నటులూ, బేనర్లూ  లేవు! కేవలం కథాబలం. దర్శకత్వ ప్రతిభ 
వల్ల  ఈ చిత్రం విజయం సాధించింది! ఈ అనూహ్య విజయానికి సూత్రధారి 
అయిన “చక్రవర్తి”.. అంటే అభిమానులు ప్రేమగా పిలుచుకునే “చక్రి” ని 
మనసారా అభినందిస్తు న్నాను. ఆశీర్వదిస్తు న్నాను! అన్నారు. 

డ�ైరెక్టర్ చక్రిఏ చిత్రా నికి నిజమ�ైన హీరో!” 

“పట్టు మని పాతికేళ్ళు లేని డ�ైరెక్టర్ చక్రి- అంటే చక్రవర్తి అద్వితీయమ�ైన 
ప్రతిభ కనబర్చాడు ఈ చిత్రం లో!” 

నిర్మాతలకూ, బయ్యర్ లకూ, ఎక్సిభిటర్స్ కీ అందరికీ రికార్డ్ స్థా యి లో 
లాభాల్ని తెచ్చి పెట్టింది! 

“ఈ చిత్రం లోని ప్రతి ఫ్రేమూ చక్రవర్తి సృజనాత్మక ప్రతిభ కూ నవ్యతకూ 
దర్పణం!” 

ఇలా కొనసాగింది చ్రక్రి అభినందనల పరంపర! 

డ�ైరెక్టర్ చక్రవర్తి తన ప్రసంగం లో--తనను అభినందించిన వారికీ తన 
విజయానికి కారకు ల�ైన తన టీం లోని కళాకారుల కీ, సాంకేతిక నిపుణులకూ 

తన చిత్రాన్ని  ఆధరించి విజయవంతం చేసిన అబిమానులకూ పేరు పేరునా 
వినమ్రం గా కృతజ్ఞతలు చెప్పాడు. చివరిగా..... చక్రి తను నమ్మిన సిద్ధ ాంతాలు 
---- కేవలం తన కృషీ, ఆత్మవిశ్వాసమూ, సామర్థ్యమూ, కథా బలమేననీ 
తనకి పెద్ద  బ్యానెర్లతో పెద్ద  హీరోలతో పని లేదని చెప్పడం.... తనకి ఇండస్ట్ రీ లో 
గాడ్ ఫాథర్స్ ఎవరూ లేరని చెప్పడం అక్కడ ఉన్న కొన్ని వర్గా లకు చెందిన 
వారికి కోపం తెప్పించింది. 

కానీ ఆ సమయం లో చక్రి కి తెలిసి రాలేదు! 

తనకి తెలియకుండానే తనకి శత్రు వులు పుట్టు కొస్తు న్నారని! 

ఈ దేశం లో రాజకీయ రంగం ఒక కుళ్ళు రంగం అయితే సినీ చిత్రరంగం 
మరింత దుర్గంధపూరితం!! 

ఇక్కడ ఫాల్స్ ప్రిస్టేజి, కులగజ్జి , ఇగోలు, ఎదుటివాడి విజయాన్ని చూసి 
ఓర్వ లేనితనం, దుగ్ధ అడుగడుగునా పడగ విప్పి బుసలు కొడుతుంటాయి! 

ఒక్క చిత్రం తోనే కోట్ల  రూపాయలు డిమాండ్ చేసే స్థా యి కి, ఎదిగి లక్షల 
మంది అభిమానులని, పాపులారిటీ ని సంపాదించుకున్న చక్రిని చూసి 
అసూయతో మండి పో తున్న తోటి దర్శకులంతో మంది వున్నారక్కడ! 
సినీరంగం లో విజయానికె గుర్తింపు! ఆ విజయమే చక్రిని వరించింది.!! 

ఆ విజయమే అతడికి శత్రు వులనూ సృష్టించింది! 

ఈ చిత్రాతి  చిత్రమ�ైన సినీ చిత్ర రంగం లో అజాత శత్రు వులకే శత్రు వులెక్కువ! 

--- 2 --- 

రాత్రి పదకొండు గంటలు దాటింది. శిల్పారామం నుండి జూబ్లీ  హిల్స్ కి వెళ్లే  
రోడ్ మీద ఒంటరి గా డ్రవై్ చేస్తు న్నాడు చక్రి. రోడ్ నిర్మానుష్యంగా ఉంది! 
సాధారణంగా సినీ రంగం లో ప్రతి ప్రముఖుడికీ కనీసం ఓ డజను మంది 
భజన బృందం. లేదా చెంచాగాళ్ళ బృందమో. ఉంటుంది. కానీ చక్రి ఎవరినీ 
దరిజేరనివ్వడు. 

అతడికి ఏకాంతం కావాలి. అతడు భావుకుడు! 

ఆ సాయంత్రం కొంచెం మందు కూడా వేసుకున్నాడు. మనసు హాయిగా 

హుషారుగా ఉంది! కారు స్టీరియో ఆన్ చేసాడు. అతడికిషమ�ైన పాట 
మంద్రంగా మధురంగా అతడి మనసుని తాకింది! 

“నా హృదయం లో నిదురించే చెలీ.... కలలో నే కవ్వించే సఖీ! మయూరివ�ై 
వయ్యారివయి నటనమాడినవే! నన్ను దోచినావే”........ 

శ్రీ శ్రీ కలం నుండి జాలువారిన భావుకత్వము, రాజేశ్వరరావు సంగీత 
సో యగామూ, ఘంటసాల గళ మాధుర్యమూ కలబో సుకుని పల్లవించిన ఆ 
పాట అతడి ని ఆనంద భావ తరంగాలలో మ�ైమరపింపజేసింది! 

“నా గానములోనా ప్రా ణముగా పరిమళించినావే....... పల్లవిగా 
పలుకరించరావే.. 

ఆ గాన మాధుర్యం లో పరవశించి పో తూ సడన్ గా బ్రేక్ వేశాడు!. అయినా 
మలుపు లో ఎదురుగా వస్తు న్న ఓ ట్రక్ అతడి కారుని ఢీ కొట్టింది చెవులు 
చిల్లు లు పడేంత శబ్దం తో! అంతా అంధకారమయం! 

కాసేపటికి అక్కడ ఎవరూ లేరు! 

రక్తపు మడుగు లో చక్రి తప్ప! 

--- 3 --- 

భరించలేని బాధ లో మూలుగుతూ కళ్ళు తెరవాడనికి ప్రయతించాడు చక్రి. 
కానీ రక్తం తో తడిసిన కనురెప్పలు తెరుచుకోలేదు! 

అంతా గాఢాంధకారం! 

చీకటి తప్ప మరేమీ కనిపించడం లేదు. అవును! తనకి యాకస్ిడెంట్ 
అయ్యింది. లేక ఎవర�ైనా చేశారా? 

అదంతా ఆలోచించుకోవడానికి సమయం కాదు! వ్యవధి లేదు! ముందు 
తనను తాను బ్రతికించుకోవాలి ఎలాగ�ైనా! వేంటనే ఎదో  ఒకటి చెయ్యాలి! 
లేకుంటే తాను బ్రతకడు! శక్తినంతా కూడా దీసుకుని బలహీనంగా 
అరవగలిగాడు 

“... హెల్ప్... హెల్ప్! !” అని. 

దూరం నుండి వస్తు న్న వాహనాల హెడ్ ల�ైట్ల  కాంతులు అతడి లో ఆశని 
కలిగించి దగ్గరకు రాగానే శరవేగంగా, నిర్దయ గా ఆపకుండా వెళ్లిపో తున్నాయి! 

“హెల్ప్ ప్లీ జ్ హెల్ప్! ! “అని బలహీనంగా అతడు చేస్తు న్న ఆర్త నాదం ఎవరికీ 
వినిపించడం లేదు! కాఠిన్యం కొద్దీ , భయం కొద్దీ , లేక మానవతారాహిత్యం 
వల్లనో....... అతడి దీనాతిదీన మ�ైన వేడికోలు అరణ్య రోదన గానే 
ఉండిపో యంది! 

అతడి లో శక్తి క్షణ క్షణ నీ కీ సన్నగిల్లి పో తూ వుంది! 

కనుల ముందు నీలినీడలు పరచుకుంటున్నాయి! 

శరీరం నిస్త్రా  ణ మ�ైపో తున్నది! 

“మరణం అంటే ఇదేనా!! అవును. చరమ దశ అంటే ఇదే!” 

గుండె ని దిటవు పరచుకున్నాడు. మరణాన్ని మనసారా ఆహ్వానించడానికి!

తాను దివ్య లోకాల సుదూర తీరాలకు తరలి పో తున్నాడు!

--- 4 ---

అది జూబిలీ హిల్స్ లోనినగరం లోకెల్లఅతి పెద్ద  హాస్పిటల్! 

వి ఐ పి స్పెషల్ వార్డ్ లో కళ్ళు తెరిచాడు చక్రి! 

తాను బ్రతికేవున్నాడా! సంతోషం తో విభ్రాంతి  తో తనను తాను తడిమి 
చూసుకున్నాడు! కాళ్ళూచేతులు అన్నీ సవ్యంగానే ఉన్నాయి! 

భగవంతుడికి మనసారా థాంక్స్ చెప్పుకున్నాడు! 

ఆనందాశ్రు వులు తుడుచుకున్నాడు! 

రెండు రోజులుగా తనకి స్పృహ లేదట! ఐ సి యూ లో ఉంచారట! 

ఈ రెండు రోజులూ వివిధ పత్రికలలో, టీవీ ఛానెల్స్ లో సో షల్ మీడియాల్లో  
తన మీద చిత్రాతి  చిత్రమ�ైన స్కూప్స్ వచ్చాయి! 

“ప్రముఖ దర్శకుడు చక్రి కి యాకస్ిడెంట్!”అనీ.. యాక్సిడెంటా లేక హత్యా 
ప్రయత్నమా!” అనికూడా! 

మూడవ రోజు చక్రి బాగా కోలుకున్నాక విజిటర్స్ ని అనుమతించారు! 

తన నిర్మాతలు, బయ్యర్స్ ఎగ్జిబిటర్లూ , తన టీమ్ లోని అసిస్టెంట్ డ�ైరెక్టర్లూ , 
టెక్నీషియన్లూ , నటీ నటులూ, అన్నిటినీ మించి తన అభిమానులూ,.......... 
ఆ అభిమానం వెల్లు వని నియంత్రించడానికి అవస్థలు పడుతున్న 
పో లీసులూ....... 

ఒక్కొక్కరే వచ్చి తనని ఆప్యాయంగా పలకరిస్తు న్నారు! ప్రేమతో 
పరామరిస్తు న్నారు! అభినందిస్తు న్నారు! ఆనంద బాష్పాలను 
తుడుకుంటున్నారు! 

“ఏమిటో ఈ మానవ న�ైజం! ఆ రోజు తాను మరణం అంచున ప్రా ణం 
పో తుంటే తన ఆక్రో శాన్ని ఎవరూ వినిపించుకోలేదేం? తన ఆర్త నాదం ఎవరికీ 
వినిపించలేదా?” అని నవ్వుకున్నాడు చక్రి! 

“మీరు చాల అదృష్టవంతులు సార్ ప�ైన దేవుడున్నాడు! మిమ్మల్ని 
హాస్పిటల్లో  చేర్పించడం ఒక పావు గంట ఆలస్యం అయ్యే ఉంటె పరిస్థితి 
మరోలా ఉండేదన్నారు డాక్టర్లు !” 

“ఇంతకీ మిమల్ని హాస్పిటల్ కి చేర్చిందెవరు సార్?” అంటున్నాడు తన 
ప్ రొ డక్షన్ మేనేజర్. 

“వారు మీ నిజమ�ైన ప్రా ణ దాతలు సార్! వారికి నిజంగా చేతులెత్తి  చేతులెత్తి  
నమస్కరించాలి! ఎవరో ఆ పుణ్యాత్ములు!” అంటున్నాడు మరొక పెద్ద  మనిషి. 

ఆ మాట తో ----- 

ఒక్క సారిగా ఉలిక్కి పడ్డా డు చక్రి “అవును! ఎవరు?” 

తాను ఈ విషయమే ఆలోచించలేదు! 

“ఎవరు తనని హాస్పిటల్ కి చేర్చింది?” తాను ఆ విషయం గురించి 
ఆలోచించడమే మర్చిపో యాడు! 

“ఆరాత్రి.............. ఆ భయంకరమ�ైన రాత్రి....” 

ఆ భయంకరమ�ైన ఘటన కాల్ ముందు కదలాడింది!! 

తాను రక్తపు మడుగులో.... సహాయం కోసం అర్దిస్తుం టే.... ఎవరూతన 
ఆక్రందనని వినిపించుకోకుండా వెళ్లి పో వడం ----

తనకి స్పృహ తప్పి పో తుంటే............ తనని ఎవరో ఆప్యాయంగా 
కౌగలించుకున్నారు! 

ఆ జీవన్మరణావస్ధ  లో కూడా తనకి ఆ అమృత స్పర్స్య లోని వెచ్చదనానికి 
కారుణ్యానికి మనసు పులకరించింది! 

ఆ సున్నితమ�ైన పరిమళానికి ఆ స్థితి లో కూడా తనువు పరవశించింది!!

“ఎవరు? ఎవరు సార్ మిమల్ని హాస్పిటల్ కి చేర్చింది?” అని 
అడుగుతున్నాడు అతడు. 

చక్రి. జవాబు చెప్పలేకపో యాడు! అవును!! ఎవరు! ఎవరు! అతడి 
హృదయం లో కొత్త  అలజడి ప్రా రంభమ�ైంది! 

--- 5 ---

మర్నాడు డ్యూటీ డాక్టర్, డాక్టర్ ఫ్రభాకర్ వచ్చేంత వరకు చక్రి గుండె 
గొంతుక లో కొట్టా డు తూనే వుంది. 

“మిమ్మల్ని హాస్పిటల్ కి చేర్చింది ఓ అజ్ఞా త యువతి!” 

అని డాక్టర్ చెప్పగానే, చక్రి కి సంభ్రమం లో మాటలు రాలేదు! 

“అవును! చక్రి గారు! మిమల్ని హాస్పిటల్ కి చేర్చింది ఒక యువతి! 
ఒంటరి యువతి “అన్నాడు డాక్టర్ చిరు నవ్వుతో. 

“మేమూ మీ లాగే ఆశ్చర్య పో యాము. కానీ ఆశ్చర్య పో వడానికి అప్పుడు 
సమయం కాదు గదా! మీ ప్రా ణాలు కాపాడి మిమల్ని బ్రతికించే పని లో బిజీ 
అయి పో యాము. తరువాత మాకూ అనిపించింది. 

అర్ధ రాత్రి వేళ ముక్కు మొహం తెలియని.. యాకస్ిడెంట్ అయి రక్తపు 
మడుగు లో తడిసిపో తున్న ఒక వ్యక్తిని..... అదీ ఒక పురుషుడిని... ! 
ఒక నిలువెత్తు  పురుషుడిని. !. ఒక ఒంటరి యువతి ఎవరి సహాయమూ 
లేకుండా తీసుకుని రావడం నిజంగా ఇన్క్రెడిబుల్!! తరువాత ఆ అమ్మాయిని 
అభినందించాను. 

బహుశా ఆ అమ్మాయి మీ అభిమాని అయి ఉంటుందనుకున్నాను!.” 

చక్రి కళ్ళు చెమర్చాయి ఉద్వేగం లో! 

“సార్ ఆ అమ్మాయిని నేను ఒక సారి చూడాలి!” అన్నాడు భావోద్వేగం 
పట్టలేక! 

“సారీ చక్రి గారూ! క్షమించాలి! ఆ సమయం లో సీరియస్ గా ఉన్న మీ 
కండిషన్ తప్ప వేరే విషయాన్నీ గురించి ఆలోచించ లేక పో యాము.. అదే 
కాక రూల్స్ ప్రకారం ఆక్సిడెంట్స్ లో రక్షించిన వారి వివరాలు గుప్తం గా 
ఉంచాలి. ఆమె కూడా అదే కోరుకుంది. ఒక యువతి విషయం అదీ కరెక్టే 
కదా?” 

“డాక్టర్ గారూ! నాకు ప్రా ణ దానం చేసిన ఆ యువతిని నేను ఇంక 
చూడలేనంటారా? 

“చక్రి స్వరం లోని బాధవేశాలు డాక్టర్ ని కదలించాయి! 

“ఏమో! ఎక్కడ�ైనా తారస పడితే మీకు తప్పకుండా తెలియ జేస్తా ను. 
సరేనా! అన్నాడు డాక్టర్ అనునయంగా “మీరిక విశ్రాంతి  తీసుకోండి ప్లీ జ్! !” 

“కాదు డాక్టర్ గారు! మీరు ఎలాగ�ైనా ప్రయతించాలి! 

ఆ అమ్మాయిని నేను ఒక్క సారి చూడాలి. ప్లీ జ్! దయచేసి న బాధని అర్ధం 
చేసుకోండి! 

“ఓకే. చక్రి. గారు! డోంట్ గెట్ ఎక్సజిటెడ్! ప్లీ జ్ రిలాక్స్ అవ్వండి!” 

“డాక్టర్ గారు ఆ అమ్మాయి రుణం ఎలా్గ�ైనా నేను తీర్చుకోవాలి” అన్నాడు 
చక్రి ఆవేశంగా! 

“చక్రి గారూ! మీ మనస్థి  తిని అర్ధం చేసుకోగలను. మీరు మీలాంటి ప్రముఖ 
వ్యక్తిని కాపాడినందుకు మీరు ఎంత ధనం అయినా ఇవ్వగలరు! ధనాపేక్షే 
ఉంటె ఆమె మీకు కనబడకుండా ఎందుకు వెళ్లి పో తుంది? చివరకి తన కారు 
బట్టలు రక్తం తో తడిసి వున్నాలెక్క చెయ్యకుండా అలాగే వళె్లి పో యింది!” 

“నిజమే! ఆమెకి ధనాశ లేదు! 

‘ఆమె ఒక అసాధారణ వ్యకిత్వం కల మానవతా మూర్తి! ఒక అనురాగ 
దేవత అయి ఉండాలి!’ ఉద్వేగం తో కళ్ళుమూసుకున్నాడు చక్రి. 

చక్రి త్వర లోనే కోలుకున్నాడు ఆరోగ్యం పుంజుకోగానే తిరిగి “మనస్విని” 
వారి చిత్ర్రం తొలి షెడ్యూల్ లో బిజీ అయిపో యాడు. ఉదయం ఎనిమిది 
గంటలనుంచి రాత్రి పది వరకు అవిశ్రాం తంగా, అలుపెరుగని శ్రామి కుడిలా 
శ్రమిస్తా డు చక్రి. చిత్రీ కరణ లో అనుకున్న ఎఫెక్ట్ ఎంతో రిస్కు తీసుకుంటాడు! 

రోజంతా నిర్విరామంగా షూటింగ్ లో పని చేసి అలసిపో యాక గాఢమ�ైన 
సుషుప్తి  లో 

కనులు మూతలు పడుతుంటే ………………… 

అలలా కదలి, తేలి వచ్చి తనని పలకరిస్తుం ది ఆమె జ్ఞా పకం.... ! 

“ఎవరునీవు! ప్రచండ గ్రీష్మం లో మలయమారుతం లా వీచి.... 

నన్ను లత లా పెనవేసుకుని మరచిపో లేని బంధం వేసి...” 

నీ ఊపిరితో నాకు ప్రా ణం పో సి ……. 

మృత్యు లోయలోకి పడీ పో తున్న నాకు ప్రా ణ దానం చేసి నీ అమృత 
స్పర్శ తో నన్ను జీవితపు శిఖరాగ్రా నికి చేర్చి........ 

“ఎందుకిలా... అంతర్ధా నమ�ైనావు?” 

“ఎక్కడున్నావు?” 

“ఒక్క సారి కనిపించవా... ! 

నీవు ఎంత గొప్ప మనసు కలదానివో నీకు తెలియక పో వడం..... 

నీ సంస్కారం..... నీ ఔన్నత్యం!” 

“కానీ నాహృదయం భారమ�ై పో తున్నది!” 

“ఈ మధుర భావాల సుమాలని ఏరి కుర్చినీ పాదాలకర్పించి మోకరిల్లా లని 
ఉంది!” 

నీ తపనలో నిన్ను నా స్వప్నాలలో వెదుక్కుంటూ... 

నీ ప్రేమ తో రాగ రంజితమ�ైన సుషిప్తి  లోకి సో లి పో తాను ప్రతి 
రాత్రీ……………! 

అలా చక్రి ---- ఆమె కలవరింత లలోనే నిదురించి..... మరుసటి ఉదయం 
--- తెల్లవారగానే --ప్రతుష్య పవనంలా తేలి వచ్చి తన కనురెప్పలను 
ఆప్యాయంగా స్పృజించి తనను మేలుకొలిపే ఆమె మధుర జ్ఞా పకం తో తిరిగి 
మేలు కుంటాడు. 

--- 7 ---

ఆంధ్ర రాష్ట్రం  లో ఉన్న స�ైటల�ైట్ చానెల్స్ లో స్పార్క్ టి వి కి మంచి ఆదరణ 
ఉంది. ఎం. సి. ఏ టాప్ ర్యాంకర్ వినీల కి స్పార్క్ టి. వి. ఛానల్ లో ఏమి కష్ట 
పడకుండనే తన ప్రతిభ కు పదును పేట్టే  ఉద్యోగావకాశం వచ్చింది. సంపన్న 
కుటుంబానికి చెందిన వినీలకు వుద్యోగం చేసే అవసరం లేక పొ యినా 
తన వ్యక్తిత్వ వికాసం కోసం వుద్యోగం చేస్తోం ది. అతి చిన్న వయసు లోనే 
యాంకర్ పర్సన్ గా ప్రవేశించిన వినీల స్పార్క్ టి. వి. లోని అన్ని శాఖల్లో నూ 
ప్రా వీణ్యం సంపాదించి, ప్ రొ డక్షన్ డిపార్ట్మెంట్ లో ఉన్నత స్థా నానికి చేరుకుంది. 
అధికారుల అభిమానాన్ని చూరగొంది. 

ముఖ్యంగా డ�ైరెక్టర్ గారికి వినీల అంటే ప్రత్యేకమ�ైన అభిమానం! కానీ వినీల 
కు సినీమా ప్ రొ గ్రా ములన్నా,సినిమా తరాలకు చెందిన ఇంటర్వ్యూలని కవర్ 
చెయ్యడమంటే చాల చిరాకు. ఆ స్టూ డియోల చుట్టూ  తిరగడం సుతరామూ 
ఇష్టం ఉండదు. కానీ ఆ రోజు తప్పలేదు. 

నగరం లోని ఒక ప్రముఖ సినీ స్టూ డియో లోని ఒక ఫ్లో ర్ లో మనస్విని 
ప్ రొ డక్షన్ నిర్మించే ఇంకా ట�ైటిల్ నిర్ణయించని చిత్రా నికి సంభందించిన షూటింగ్ 
జరుగుతోంది. యువ దర్శకుడు చక్రి సారథ్యం లో!

.. స�ైడ్ హీరోయిన్ మాలిని దీక్షిత్ మరొక జూనియర్ నటుడి మీద షాట్ 
చిత్రీకరిస్తూ న్నాడు చక్రి! షాట్ గురించి కేమెరా మాన్ కి సూచనలిస్తు న్నాడు. 

“సార్ సార్క్ టి వి వాళ్ళొచ్చారు.” స్టూ డియో సంచారం “ప్రో  గ్రాం  కోసం మన 
షూటింగ్ కవర్ చెయ్యుడానికి! అసిస్టెంట్ డ�ైరెక్టర్ వచ్చి వినయంగా, భయంగా 
చెప్పాడు. 

“షట్ అప్ అండ్ గెట్ లాస్ట్! అని అసహనంగా విసుక్కున్నాడు చక్రి. 

వ్యాన్ లో కూర్చొని ఉన్న వినీలకి ఆ మాట విన గానే ఒళ్ళు మండింది! 
సినిమా వాళ్ళన్నా సినిమా షూటింగ్లన్నా అందుకే తన కి చిరాకు! ఒక్క 
సినిమా హిట్ కాగానే ప్రతీవాడూ తానొక జేమ్స్ కామెరాన్, లేక సత్య జిత్ రే లేక 
స్పీల్ బర్గ్ లేక రాజామౌళి నో అనుకుంటాడు! ముందుగా అప్పాయింట్మెంట్ 
తీసుకుని వచ్చినా ఇటువంటి ఛీత్కారాలు తప్పవు! 

ఈ సినిమావాళ్ళకి మంచీ మర్యాద తెలియదు ఆకాశం నుండి దిగి వచ్చిన 
దేవతల్లా  ఫో జులు కొడతారు!. 

“అప్పాయింట్మెంట్ తీసుకునే వచ్చామని చెప్పండి! “అంది వినీల విసుగ్గా ! 

వాతావరణం అంత హాట్ గా వుంటే, ఇక హీరోయిన్ తల్లి గారికి తమలపాకుల 
కట్టా  హీరోయిన్ ముఖం కడుక్కోడానికి వంద మినరల్ బాటిల్స్ వంటి 
డిమాండులు ఎలా చెప్పాలా అని బుర్ర గోక్కుంటున్నాడు ఆఫీస్ బాయ్. 

“సార్! స్పార్క్ టివి వాళ్ళు ఇంటర్వ్యూ కోసం “అంటూ మళ్లీ వచ్చి అసిస్టెంట్ 
డ�ైరెక్టర్ నసిగాడు. 

“ఎం! ఒక్క సారి చెబితే అర్ధం కదా? గెటౌట్ “అన్నాడు చక్రి. అతడికి 
చిర్రెత్తు కొస్తోం ది. అప్పటికి మాలిని దీక్షిత్ ఇరవ�ై టేకులు తిని ఇరవ�ై ఒకటవ 
టెక్ కి రెడీ అవుతోంది కూల్! గా! 

టచ్ అప్ బాయ్ టచ్ అప్ ఇస్తు న్నాడు 

వినీల ఇక అసహనం భరించలెక, తనే మాట్లా డదామని. వాన్ దిగి స్పాట్ 
కేసి విస వీసా నడిచింది! 

“కెమెరా రోల్! ’ అని అరిచాడు చక్రి క్రేన్ మీదనుండి. క్రేన్ నెమ్మది గా కిందికి 
దిగు తోంది!. “కట్! ’ అని చెప్పి చక్రి చ్చెంగున దూకాడు క్రేన్ మీదనుండి. 

అదే సమయం లో కోపంగా, వెనుకా ముందు చూసు కో కుండా విసురుగా 
వస్తు న్న వినీల చక్రి ని ఢీ కొనడం ఒక్క తృటి లో జరిగింది! 

ఆలా ఢీ కొనడం లో............. 

ఆమె మొహం అతడి బలిష్టమ�ైన ఛాతీ కి బలంగా తగిలింది. 

